
Arnasa 
hartzeko 
gogoa!

Aspillan barazki ekologikoak landatzen ditugu, 

 lurra mimoz eta errespetuz landuaz.

Andoaindarrak gara, emakume gazteak eta  

gure ondare kulturala defendatzen dugu.

Salmenta zuzena, bitartekaririk gabea...  

zuzenean baserritik etxeetara.

iritzia

Udaberriko mirariak      
1
Jaungoikoak guretzat
dauzkan mirariak,
eguzki ta illargi,
izar ugariak.
Udaberriak ditun
egun atariak;
da arrigarrienak
txori kantariak.

2
Igesi dijoala
ain arrats illuna,
bere lekua artzen
ari da eguna.
Txoriak asten dute
lenengo jarduna;
paradiso biurtuz
zugaitz adarduna.

3
Txori bakoitzak badu
bere kantu mota,
ez dijoa iñoren
alde erta kontra.
Elkar errespetatzen 
dakite ondo-ta;
bakoitza bereakin
konporme dago-ta.

4
Txori pozgarri oiek
ainbeste bertute,
lanik gogozkoena 
kantatzea dute.
Daukaten zoriona
baldin bagenduke…?
Ikasbiderik asko
eman nai digute.

5
Alkarrekin txandatuz
sarritan kantari,
txori oiek biurtzen
dira bertsolari.
Ez dute itxaroko
omen da ez sari;
baizik alaitasuna
eman munduari.

6
Neurriak arturik
beren kantugintzan,
ondorenak komeni
zaizkigu bizitan.
Laguna billatuta
asi kabigintzan;
mirari aundiagorik
ezin leike izan.

7
Jokera ezberdiñak
mota bakoitzetan,
batzuk muñotxean da
askok zugaitzetan.
Izan leizke ormetan
edo arkaitzetan;
beti zintzo jokatuz
beren ekintzetan.

8
Zotz eta goroldio
arturik mokoan,
beste gai geiagokin
kabiraiño joan.
Ondorenak sortuko
diraden txokoan;
arrautzak jarritzeko
bukatutakoan.

9
Aita-amak txandaka
arrautzak berotzen,
bestela ondorenik
ez baita etortzen.
Pizti mota guztia
orrela da sortzen;
ari dira Jainkoa
badala aitortzen.

10
Txitak jaiotakoan
aiek mantendutzen
aita-amak ez dira
gutxi nekatutzen.
Gurasoak umeairi
beti lagundutzen;
esker onik ez dute
gero ezagutzen.

11
Umeak lumatzean
kabitik egatu,
aita-aman ondoan
beti ezin geratu.
Bizimodu berria
bear da eratu;
eta igaro dana
gutxi gogoratu.

12
Aurrez esandakoa
noa berriztea,
txorian bizi ori
ez degu tristea.
Arrigarri naturak
duan albistea:
Jaungoikoa badala
guri sinistea.

txoMiN garMENDia BERTSOLARIA. AMASA-VILLABONA

kOLABORAZIOAk



xaBiEr LaSa ASTEASU
Hona sarituak eta zergatia: 
Tapia Amenabar familia (ha-
mabost ume jaio eta denak 
bizirik); Antzuolako Gesalaga 
Larrea familia (hamahiru ume 
jaio eta denak bizirik); eta, 
Irurako Fernandez Crespo eta 
Errenteriako Irazusta Iraola 
(jaiotako ume guztien artetik, 
hamabost bizirik). 

Gipuzkoako Lan Ordezkari 
Armando Fernandez-Xestak 

adierazi zuenez, “(…) En la 
gran obra de España vemos en 
lugar destacado esta que cele-
bramos con esta entrega de 
premios de natalidad, que está 
en cierta manera en contra de 
las modernas corrientes de 
limitación de la natalidad, 
muy lejana al concepto cris-
tiano, en la que el ejemplo de 
nuestra Patria puede servir de 
lección. (…) Muchos hijos son 
una carga, pero después, son 

un alivio. Nadie más que ellos 
estarán ahora satisfechos de 
la vida, pues no hay nada más 
triste que un caserío donde no 
se ven brotar los retoños de los 
hijos, que el día de mañana 
continuarán la obra que em-
prendieron los padres”.

tapia amenabar familia 
asteasuarra
Asteasuko Jose Tiburtzio Tapia 
Agote eta Maria Julia Amena-

bar Iturbek eta beren 15 seme-
alabek jaso zuten sari nagusia. 
Ixabelek, alabetako batek 
zehaztu duenez, “jaiotako se-
me-alaba guztiak sano jaio eta 
sano hezi zirelako eman zioten 
saria gure familiari”.

Ixabelek egindako zehazta-
penak, badu bere garrantzia. 
“Jaio, ume ugari jaiotzen zen 
garai hartan, baina baita hil 
ere! Izugarria izaten zen hil-
kortasun tasa! 10-15 ume jaio-
ko ziren etxe askotan, baina 
gero gaixotasunek ere heriotza 
ugari eragiten zituzten: eskar-
latina, kukutxeztula, garrotilloa 
(difteria)… Gerora nire sena-
rra izango zenaren Andoaingo 
etxean, esate batera, eskarla-
tinak, hiru ume hil zituen egun 
batetik bestera”.

Txertoak oraindik sortu ga-
beak zirela eta gaixotasunen 
tratamenduarekin ezjakinta-
suna nagusi izaten zela zehaz-
tu du Ixabelek: “Uste izaten 
zen umeak ohean sartuta eta 
ilunpetan tapa-tapa eginda 
edukitzea zela egokien, baina 

Hamabost senideko 
tapia amenabar familia 
asteasuarra
Orain 60 urte, 1961eko maiatzaren 1ean, gobernu frankistaren menpeko Lan Sailak Gipuzkoako 
kide ugariko lau familia nabarmendu zituen, urteko Jaiotza Sariekin. Asteasuko Tapia Amenabar 
izan zen horietako bat, eta Ixabelek, hamabigarren kideak eman dizkigu zenbait xehetasun

erreportajea

Tapia Amenabar familia, 1939an bilduta: Atzean, zutik: Eleuterio, Felixa, Joxe Inazio, Rosario, Santiago, Pedro, Joxepa, eta Antonio. Aurrean: Manuel, Martina, Joxe 
Tiburtzio (aita), Juanito, Maria Julia (ama), Anttoni, Maria Luisa, Luis eta Ixabel. Lau senide bizi dira egun: Felisa, Ixabel, Luis eta Anttoni. tApIA AmenAbAR fAmIlIA

kontua da ito-edo egiten zi-
tuztela; berez, aireratzea zela 
komenigarriena. 40ko hamar-
kadan barrena baino ez ziren 
hasi lehenbiziko txertoak jar-
tzen eskoletan”.

Ixabelek esan bezala, arnas 
aparatuaren gaixotasun ku-
tsakorrak hondamen itzelak 
eragiten zituen etxe askotan, 
harik eta Alessander Fleming 
medikuak deskubritutako pe-
nizilina –bakteriek sortutako 
infekzioak tratatzeko antibio-
tikoa–  40ko hamarkadan mer-
katuratzen eta erabiltzen hasi 
zen arte. 

Hamabost senideko familia
Europa mailan, jaiotza tasa 
txikienetakoa eta zahartze tasa 
handienetakoa duen Euskal 
Herrian, harrigarriak egiten 
zaigu aditzea nola gure aurre-
aurreko familietan, normala 
izaten zirela 10-15 senide jaio-
tzea. 

“Normal samarra zen uga-
ritasun hori, baserrietan batez 
ere. Gero bakarra geratzen zen 
etxean, baserria mantentzeko 
maiorazgoa izendatua zena 
jeneralean. Gainerakoak, nola 
edo hala moldatu behar izaten 
zuten”. 

Baserritik kanpo moldatzen 
ziren horietako asko Ameri-
ketara emigratzen zutela edo 
elizaren zerbitzura jartzen 
zirela gaineratu du Ixabelek. 
“Gure ama hamar senideetan 
txikiena zen, eta horietatik lau 
anai apenas ezagutu zituen, 
Ameriketara abiatu baitziren; 
aurretik, osaba batek hartua 
zuen harako barkua, eta hark 
jarri zituen lanean abeltzain-
tzan. Aitaren kasuan, berriz, 
hiru arreba Karitateko mojak 
izan ziren…”. 

Aztertzeko kontua bada, bai, 
iraganean, Asteasuko herriko 
zenbat eta zenbat seme-alabek 
hautatu zuten erlijio katoliko-
ra lotzea edo Atlantiko itsaso-
ko bidea, eta zerk bultzatuta 
ekin zieten etorkizun horiei.

Jose Tiburtzio Tapia eta Ma-
ria Julia Amenabar, gurasoak, 
Goibailarakoak ziren, Errota-
rrieta eta Etxabebitarte base-

rrietakoak. “Auzokoak izanik, 
ezkondu egin ziren. Amak, 17 
urte zituela, 25 urteko aitaren 
baserrira, Errotarrietara ezkon-
du zen. Lehen umea, Santiago, 
20 urterekin ekarri zuen, eta 
hortik aurrera, beste hamalauak 
urte bata bestea urte eta erdi-
ko aldearekin etorri ginen”.

Haur bateko edo biko fami-
liak ezinean nola dabiltzan 
ikusten dituenean barre mu-
rritza egiten duen Ixabelek 
zenbait “sekretu” kontatu 
dizkigu, hamazazpi kideko 
familiek aurrera egiteko zer 
egiten zuten jakite aldera. 
“Adinetan alde zegoen batzuen 
eta bestean artean, eta sekula 
ez ginen denak elkarrekin bi-
zitu. Gazteenak jaio edo haz-
terako zaharrenak etxetik 
kanpo izaten ziren, ezkondu-
ta, soldaduskan edota neska-
me. Egin kontu, ni hamabiga-
rrena naiz, 1931n jaioa, eta lau 
urte bete nituenean Maria 
Luisa, ahizpetan zaharrena, 
Lasarteko Goiegira ezkondu 
zen; artean hamabosgarrena 
jaiotzeko zegoen”.       

Amari ezin zaio ukatu ugal-
kortasunerako ahalmena. 
“Eduki zuen meritu galanta, 
bai. Osasun sendokoa zen, eta 
langilea zeharo. Bere haurrei 
titia emateaz gain, auzokoei 
ere eman izan zien. Normala 

izaten baitzen hori, bai baitzi-
ren emakumeak, edozein zela 
ere arrazoia, eskas ibiltzen 
zirenak esnearekin”. Amaren-
tzat bezainbat dauzka hitz 
gozoak aitarentzat Ixabelek. 
“Biak izan ziren langileak eta 
zintzoak. Esango nuke, eurei 
esker, familia osoa zela erres-
petatua eta maitatua Asteasun”.  

eguneroko martxa
Familiak, bi bizitoki izan zituen 
Asteasun. Errotarrieta baserria 
lehenbizi, lehen esan bezala. 
Halako batean, baina, Zizur-
kilekin muga-mugan dagoen 
Muttaia (Mintegiaga) baserri-
ra jaistea erabaki zuten; bertan 
maizter lehenbizi, jabe ondo-
ren. “Edozertarako oso apar-
te geratzen baitzen Errotarrie-
ta, umeak eskolara joateko, 
merkatuko salmentara joate-
ko…”.  

Familia oparo horretan egu-
neroko martxa zein zen gal-
detuta, agudo erantzuten du 
Ixabelek. “Behiak ukuiluan 
izaten zituen aitak, esnetara-
ko eta lur sailak jorratzeko. 
Patata, babarruna, aza, porrua, 
ilarrak, artoa, denetik ereiten 
zen. Eta denok izaten genuen 
zereginaren bat egunean zehar, 
baserrian. Goizean goiz, aitak 
eta anaiek esneak jaitsi eta 
marmitetan prestatzen zituz-

ten; amak, astoan marmitak 
eta baserriko gainerako arrau-
tzak, barazkiak eta abarrak 
kargatu, eta salmentara abia-
tzen zen; Villabonako feriara 
hasieran -Errotarrieta bizi 
ginenean-, eta Donostiako 
Bretxara Muttaian bizitzen 
jarriz geroztik. Hortik aurrera, 
etxean geratzen ginenak, go-
saldu ondoren, baten bat su-
kaldean otordua prestatzen 
geratzen zen, eta gainerakoak, 
izan neskak izan mutilak, ai-
tari soroan laguntzera joaten 
ginen. Arratsaldean ere beti 
izaten zen zerbait egiteko ba-
serrian. Emakumeak denetik 
egitera ohitu ginen; akaso 
segan-eta antzeko lanetan ez, 
gizonezko asko baikenituen 
etxean, eta orduan belarra 
biltzea edo jiratzea izaten zen 
emakumeen zeregina. Baina 
gainerakoan, zer ez genuen 
egiten… Esate baterako, zaz-
pi urte betetzerako taloak erre 
eta erre, a ze saioak egiten 
genituen talo-burniarekin!”.

Garai hartako gizartean eko-
nomia maila baxuko familietan 
bizi-arauak nahiko ezarriak 
egoten ziren. Horretaz jakitun 
izaten ziren Tapia Amenabar 
familian, eta alde horretatik 
konformidade errazekoak eta 
gurasoen aginduak zintzo be-
tetzekoak izan ziren senide 
guztiak ere. Ikasketen arloan, 
esate baterako: “Formakuntza 
akademikoa 12 bat urterekin 
uztea egokitzen zen. Gogoratzen 
naiz nola izan zen bukatzea-
rena. Iraila zen, eta ganadua-
rentzat maizorria –artoaren 
hostoak– bilduta ganbaran 
pilatzen ari ginen; aitak, ni 
baino bi urte zaharragoa zen 
anaiarengana eta biongana 
etorri, eta zera esan zigun, 
ezingo genuela gehiago esko-
lara joan. Anaia pozik, eta ni 
berriz, negarrez! Gogokoa bai-
nuen ikastea, euskaraz egiten 
zigun Karmen Olaziregi Pa-
saiako maistrarekin! Herrian, 
doktrinaren ikasketa genue-
nean, bizkorrak ginenak atze-
rago zebiltzanei irakasten 
jartzen gintuzten, eta hori 
izaten nuen gogoko izu-

erreportajea

Ixabel Tapia Amenabar, familiako argazkiekin.  AIURRI

garri! Irakasle bokazioa 
izango nuen seguruenera; gaz-
teek orain dauzkaten aukerak 
nik orduan izan banitu, behar-
bada maistra izango nintzen…”.

Gozamenerako beta
Dena ez zela izaten lan eta lan 
jardutea, eta dibertsiorako 
beta ere hartzen zutela azpi-
marratu nahi izan du Ixabelek. 
“Etxetik jaso izan dugu senide 
guztiek musikarako, dantza-
rako, erromeriarako, bertsoak 
entzuteko… grina. Amak ez-
painetako soinua ederki asko 
jotzen zuen, eta ni jaio aurre-
tik. ikusgarria izaten omen 
zen ama soinua joaz zeinen 
armonia politean eramaten 
zituen senarra eta umeak atze-
tik, Ernio eta Zelatungo erro-
meriara! Aita, umore onean 
izaten zenean, afal osteetan, 
bertso zaharrak kantatzen 
hasten zen. Denok sutondoan 
jarri, eta hari aditzen, senide 
guztiak aho zabalik egoten 
ginen, txora-txora eginda”.

Familiaren ospakizun bere-
zietan, ezkontzetan eta aba-
rretan, musikaz gain, beti 
izate ziren presente bertsola-
riak, Ixabelen esanetan. “Go-
goangarrik dira gurasoen 
urrezko ezteien ospakizunean 
Basarrik familiari jarri zizkion 
zortzi bertsoak”. Iñaki Eiz-
mendi bertsolariak gero argi-
tara eman zituen aipatu ber-
tsoak, eta Nere Bordatxotik 
liburuan irakur daitezke (Aus-
poa Sail Nagusia, 1991, 256-257. 
orrialdeak). 

Musikarako transmisio horrek 
bere fruituak eman zituen, 
Tapia Amenabar familiaren 
baitan. “Eleuterio eta Juanitok 
soinua ikasi zuten, eta sona 
handiko soinu-jole eta erakus-
le bihurtu ziren denboraren 
poderioz. Esan beharrik ez dago 
lehenbizikoak egin zuen bidea 
musikagintzan batez ere, bai-
na baita segan eta harria jaso-
tzen ere. Elgeta soinujole fa-
matua tarteka etxera ekartzen 
zuten, eta astebetea pasatzen 
zuen anai horri erakusten, pie-
zak modu berezian nola jo eta 
horrela. Anai hori, gero Munt-

tain geratu zen bizitzen, eta 
bertan emaztearekin batera 
familia sortu zuen. Deitzen 
zioten aldiro, ziren eta ez ziren 
festa eta erromeriatara abiatzen 
zen, giroa alaitzeko asmoz. 
Juanito ere musikari bikaina 
zen, baina zoritxarreko auto-
istripu batek aurretik eraman 
zuen oso gazterik, seme txikia-
rekin batera. Bi anai horien 
ondorengoek ere eutsi diote 
musikari, jotzaile nahiz era-
kusle gisa”.

andoainera bizitzera
Ixabelek, gainerako anai-arre-
ben bide bertsua hartu zuen 
bizitzan. Asteasuko jaietan, 
17 urte zituela, Andoaingo 
Illarramendi baserriko (Bu-
runtza auzoa) Joakin Jauregi 
Pagola ezagutu zuen. Hura 
hartu zuen senartzat 1957an 
Tolosan neskame gisa zazpi 
urte egin eta gero, eta oraindik-
orain merkatalgunea ipintze-
ko eraitsi duten Andoaingo 
baserri horretan jarri ziren 
bizitzen biak. “Han ere antze-
ko bizimoduari heldu nion, 
baserriko lanetara lotuta. Kar-
men izeba joaten zen esnea 
eta generoa saltzera Donos-
tiara, eta ondoren nik hartu 
nion errelebua”.

2015ean hil zitzaion senarra. 
“Maiteminduta ezkondu ginen, 
eta halaxe bizitu ginen beti. Hil 
zenez geroztik, ez dago egun 
bat gogoan hartzen ez dudana. 

Izan ere, elkarren gustukoak 
izateak balio du; diruarekin 
erosi ezin den bertutea da hori. 
Gaur egun, banaketa ugari 
ikusten da bazterretan, eta ezin 
dut ulertu, baldin eta bi per-
tsona benetan maiteminduta 
ezkondu baziren. Tristea da 
gauza, kaltetuenak azkenik 

ume gaixoak izaten baitira”. 
Pozik bizitzen segitzen du Ixa-
belek, nahiz alargun izan: “Osa-
suntsu naiz, eta badaukat 
zeinekin distraitua. Lau seme-
alaba, sei biloba eta beste lau 
birbiloba dauzkat; gainera, 
bidean beste bi birbiloba da-
tozkigu”.

Garai hartako prentsa frankistak, gizona –Tapia Amenabar 
familiaren kasuan, Jose Tiburtzio– jarri zuen euskal 
familien sorburu gisa, Tubal aipatuz. Bibliaren idatzietan, 
Tubal Noeren biloba gisa ageri da. Euskal historiografia 
zaharrak funts historikorik gabeko honako kondaira errotu 
zuen euskal iruditerian: Tubal euskaldunen eta iberiarren 
lehenbiziko erregea izan zen, eta Aitor, bere biloba.

erreportajeaerreportajea

Tubal, euskadunen iruditerian

Familia, 1956an bilduta: Atzean: Rosario, Joxepa, Anttoni, Ixabel, Antonio, Felixa eta Joxe Inazio. Erdian: Maria Luisa, Joxe 
Tiburtzio (aita), Maria Julia (ama), Pedro eta Martina. Aurrean: Eleuterio, Juanito, Manuel, Luis eta Santiago.

aNDoNi UrBiStoNDo ASTEASU
Futbolak ia dena jaten du ki-
rola eta kirol zaletasunaren 
munduan. Uzten dituen apu-
rrak pilotak, saskibaloiak 
edota txirrindularitzak bere-
ganatzen ditu, baina biribila 
ez den baloi obalatua ere 
lekutxoa egiten hasi da Bete-
rri bailaran. Donostiako Bera 
Bera taldeko emakumeen 
taldeak Euskal Liga irabazi 
berri du, sortu zenetik lau 
urtera, eta maiatzaren 8-9an 
igoera fasea jokatuko dute, 
hurrengo denboraldian Es-
painiako Bigarren Mailan 
jokatzeko asmoz. Xabier Etxa-
niz ez aspaldi Asteasura bizi-
tzera bildu zen donostiarra 
da, Bera Bera taldeko errugbi 
kulturan, bizitzan urteak egin-
dakoa. Nesken taldeko entre-
natzaile laguntzaile jardunean 

murgilduta, bailarako bi nes-
ka batu ditu artaldera: Ihintza 
Alkorta asteasuarra eta Lena 
Estebez andoaindarra, biak 
19 urteko gazteak. 

Xabier Etxaniz-enak, atari-
koak: “Bera Berako emaku-
meen taldeko entrenatzaile 
laguntzailea naiz. Entrena-
tzaileak Laura Lorenzo eta 
Jokin Gorrotxategi dira. Aur-
ten Euskal Ligako txapeldunak 
izan gara eta oso pozik gaude. 
Talde gaztea dugu, orain lau 
urte sortu baitzen taldea”. 
Bukatu berri den denboraldian 
Madrilen eta Zeelanda Berrian 

jokatzen aritutako bi neska 
izan dituzte, “eta horrek ere 
lagundu digu txapela lortzen, 
liga nahiko potentea delako”. 
Partida gehienak justu-justu 
irabazi omen dituzte: “Oso 
lehiaketa orekatua izan da, 
borrokatua. Zenbaitetan zor-
tea ere aldeko izan dugu”, 
dio. 

Errugbia Gipuzkoan oso 
fenomeno lokala dela dio 
Etxanizek: “Hernanin du in-
darra, Donostian, Ordizian, 
Eibarren, baina Asteasu be-
zalako herri txikietan apenas 
ezagutzen du jendeak”. Egoe-

raz analisi berezia egiten du: 
“Madril bezalako hiri handie-
tan inguruko herrietako jen-
deak hiriburuko taldeetan 
jokatzen du, eta gurean, As-
teasu eta Donostiarekin ba 
antzeko zerbait gertatzen da. 
Lehen begiradan Asteasu eta 
Donostia urrun daudela di-
rudi, baina Madrilen, esate-
rako, antzeko distantzia jen-
de pilo batek egiten du egu-
nero. Antzera egin dugu guk, 
inguruko herrietako jendea 
biltzen, erakartzen saiatu”. 

Hiru urte atzera Lena Este-
bez hasi zen Bera Beran. An-
doaindarra. Hiru urte dara-
matza dagoeneko taldean. 
“Amaren lagun baten bitartez 
hasi nintzen, Bera Beran jo-
katzen duena, eta primeran. 
Aurrelari postuan hasi nintzen, 
eta aurten hirugarren lerrokoa 
naiz. Kosta zitzaidan entre-
namenduetara moldatzea: 
ikastola, akademia, Donos-
tiara joan… baina azkenera-
ko konturatu nintzen entre-
namendu horiek zirela inda-
rra ematen zidatena. Oihu 
batzuk bota, fisikoki nekatu… 
Orduz geroztik entrenatzea 
joatea liberazio moduko bat 
da niretzat”. Lehen entrena-
menduetan beldur pixka bat 
izan zuela aitortzen du: “‘Non 
sartu naiz!’ pentsatu nuen. 

Baloi obalatuaren 
indarra
Historia egiten ari da Termas Bera Berako emakume taldea. Han aritzen da Asteasuko Xabier 
Etxaniz entrenatzailea eta Ihintza Alkorta jokalari, eta baita Lena Estebez andoaindarra ere. 
Euskal Liga irabazita, Espainia mailan jokatzeko buruz burukoari ekin nahi diote

Asteasun bizi da Xabier Etxaniz entrenatzailea, eta taldean eskualdeko bi jokalari daude: Ihintza Alkorta asteasuarra eta Lena Estebez andoaindarra.  AIURRI

ESKUaLDEKoaK 
Dira BEra BEraKo 
ENtrENatzaiLEa 
Eta Bi joKaLari

EUSKaL Liga 
iraBazita, EStatU 
MaiLaN aritzEKo 
LEHiaN SartU Dira

Plakatzeetan beldurra, 
adibidez, baina berehala ohi-
tu nintzen, eta gaur da eguna 
non beharra daukadan entre-
namenduak egiteko”. Errugbia 
ez omen da kirol soila: “Lagun-
tasuna da, ondokoak ematen 
dizun berotasuna, bai zelaian, 
baita zelaitik kanpo ere. Zalan-
tzak badituzu beti lortzen duzu 
laguntza, kideek konfiantza 
ematen dizute”.

Ihintza Alkorta asteasuarra 
da. Lenaren adin berekoa. 
Abenduan hasi zen errugbian, 
urte erdi eskasa darama taldean. 
“Xabier Etxanizek erreklutatu 
ninduen. Ez nuen errugbia 
ezagutzen ia, probatu nuen, 
eta momentuz jarraitzen dut. 
Gorputz handikoa naiz, eta ez 
nintzen beste kiroletan ikusten. 
Errugbian nire tokitxoa bilatu 
dut, eta urte erdi pasa eta gero, 
errugbia maite dut, batez ere 
taldeak ematen duen indarra-
gatik. Familia txiki-handi bat 
gara, talde sentsazioa dago. 
Beso zabalik hartzen dugu jen-
de guztia. Bete-betean asmatu 
dudala esango nuke”. Entre-
natzea ez zaio astuna egiten. 
6retan abiatzen dira Asteasutik, 
astean bitan, eta “arratsa apro-
betxatzeko aukera daukat. Afal 
ordurako etxean nago, 9ak 
alderako edo”. Entrenamen-
duetan serio aritzen dira: “Esan 
nahi dut, jokatu nahi duzun 
bezala entrenatu behar duzu, 
eta horrek asteko lan saioetan 
gogor aritu behar dela esan 
nahi du. Tentuz, lesiorik ez 
jasateko, baina serio”. Hasi 
berria da Ihintza, baina, ikasten, 

jokatzen segi nahi du. “Dena 
daukat ikasteko, nire burua 
neurtu nahi nuke noraino irits 
naitekeen jakiteko, maila bat 
edo bestea izan”.

igoera fasea jokatzear dira
Maila bat edo beste dio Ihintzak, 
txapeldun izateak mailaz igo-
tzeko aukera eman baitie Bera 
Berako neskei. Igoera fasea 
jokatuko dute maiatzaren 8-9ko 
asteburuan, eta garaipena lor-
tzen badute, Espainiako Oho-

rezko B mailan lehiatuko dira 
hurrengo denboraldian. Alegia, 
estatu mailako Errugbiko Bi-
garren Mailan. Etxaniz entre-
natzaileak hartu du hitza: 
“Talde indartsuak daude. Guk 
igoera fasea hazteko baliatu 
nahi dugu, Burgosko, Grana-
dako taldeen aurka jokatu, eta 
ikusi ze maila duten beste tal-
deek. Txapela lortzea gauza 
polita izan da, baina igo edo 
ez igo, ez nau gehiegi ardura-
tzen. Noski, irabazteko jokatzen 

duzu, eta txapeldun izan garen 
neurrian jaso dugu halako 
errekonozimendua. Ospatu 
dugu, baina ja lanean ari gara 
fasea prestatzeko. Emakumez-
koen errugbiari ikusgaitasuna 
emateko aukera aparta da, eta 
baliatu behar dugu”.

Ohorezko Mailan Eibar dago, 
eta B mailan Getxo. Euskal 
Herriko bi talde bakarrik. Etxa-
nizek nahiago du formazioa, 
heziketa lana. Garbi dio, “lu-
bakietako entrenatzailea sen-
titzen naiz”. Igoera lortuko 
balute, aldaketa batzuk egin 
beharko lituzkete azpiegituran: 
Bigarren talde bat, 23 fitxa… 
“Ikusiko dugu zer gertatzen 
den, baina zelaian igoera lortzen 
badugu, nik uste Ohorezko B 
Mailan lehiatuko garela. Bera 
Berak ez du oraingoaren adi-
nako kirol arrakastarik lortu 
emakumezkoen errugbian 
inoiz. Historia handiko kluba 
gara, gure aroak izan ditugu. 
Batzuetan harrobiarekin, bes-
teetan eredu profesionalagoak, 
eta esango nuke egun errugbi 
profesionalaren aroa pasa dela, 
dagoenarekin aurrera egiteko 
politika dagoela indarrean”.

Lenak gustura jokatuko luke 
Ohorezko B mailan: “Oraindik 
kosta egiten zait sinestea Eus-
kal Ligako txapeldunak garenik. 
Partida asko tentsio handikoak 
izan dira, eta igoera fasean 
helburua mailaz igotzen saia-
tzea da, noski. Ohorezko B 
mailan nibela askoz handiagoa 
izango da, Madrilgo taldeak 
eta beste, baina niri gustatuko 
litzaidake igotzea”.

Alkorta, Estebez eta Etxaniz Asteasuko plazan.  AIURRI

errugbiaren balioak…
Astean bitan entrenatzen dute, 
Donostian. Autoz joaten dira 
Donostiara Etxanizekin, bi 
neskek gida baimena lortu zain. 
Errugbiaren balioak ezagunak 
dira: garbi jokatzea, ondokoa 
laguntzea, leialtasuna, aurka-
riari errespetua… Etxaniz ha-
rro da bi jokalariak lotu ditue-
lako, eta gehiago arrantzatzen 
saiatuko da, balio horiek salduz. 
“Jarraipen apala daukaten ki-
roletako teknikariak beti ga-
biltza adi, gazteak konbentzi-
tzen saiatzen, entrenamendu 
pare batean proba dezaten. 
Entrenamenduetan arlo fisikoa 
eta teknikoa uztartzen ditugu, 
eta jokalariak murgiltzea lortzen 
dugu, kateatzea. Beti taldearen 
indarra lehenetsiz”. Covid ga-
raian handicap handi samarra 
eduki dutela dio, “jendea ezin 
delako Ihintza eta Lena ikus-
tera hurbildu zelaietara. Hur-
biltzeko aukera balute, ikusiko 
lukete zein kirol bizia eta era-
kargarria den”. 

Ligako tituluak oihartzunik 
izan al du Asteasun, Andoainen, 
bailaran? Ihintza: “Koadrilakoek 
eta familiak badakite errugbian 
ari naizela, baina esango nuke 
Asteasun oraindik ez dakitela 
txapelduna izan naizenik. Pix-
kanaka partidak ikusten hasi 

dira lagun koadrilan, eta ari da 
zaletasuna zabaltzen. Saiatu 
naiz lehengusua eta lagunak 
artaldera batzen, etortzeko 
probatzera, ez daukatela ino-
lako bete beharrik, baina mo-
mentuz ez dira animatu. Ba-
karren bat konbentzituko 
dudalakoan nago. Lagunek eta 
etxean ikusten naute ze kontent, 
ze gustura bueltatzen naizen 
entrenamenduetatik. Badaki-
te kirolak nire bizitza aldatu 
duela. Lehen ez nuen kirola 
egiten, eta orain bai, eta askoz 
hobeto sentitzen naiz, lagun 
talde berria eginda”. Lenaren 

familia ere asko poztu da, “ba-
tez ere aiton-amonak”. Bera 
Berako jertsearekin Andoain-
go kaleetan ibiltzen da, eta 
jabetu da jendeak begiratzen 
diola, ‘neska honek non joka-
tuko ote du?’ galdetuko balu 
bezala. 

… eta hirugarren denbora
Errugbiak toki askotan zabal-
tzen ditu bere balioak, baita 
zelaiko lanak bukatuta ere. 
Non, bada? Hain ezaguna egin 
den hirugarren denboran edo 
zatian. Lena aho bete hortz 
geratu zen lehen aldiz hitz 

horiek entzun zuenean: “Jo-
katu nuen lehen partidaren 
ondoren, Errenteriaren aurka, 
esan zidaten, ‘orain hirugarren 
denbora’. Eta nik, ‘baina zer 
da hori? Luzapena edo zer?’. 
Gero ikusi nuen halako ospa-
kizun bat dela, non janaria eta 
edaria dastatzen diren, gure 
taldekoak eta aurkariak, denak 
batera: ogitartekoak, garagar-
doa…”. 

Ihintzak badu arantzatxoa, 
kontu horrekin: “Ez dut covid-
ik gabeko hirugarren denbo-
rarik ezagutu oraindik, eta 
irrikan nago. Telebistan iku-
sita errugbiak bortitz samarra 
dirudi, baina hori baino askoz 
gehiago da. Zelaian arazoren 
bat izan baduzu, hirugarren 
denboran, garagardo bat es-
kuan, gaizki ulertu guztiak 
konpontzen dira”. Pandemia 
bukatu osteko lehen hirugarren 
denbora luze gogoratzeko 
modukoa izango dela uste du 
asteasuarrak. Etxanizek ere 
aho bizarrik gabe dio bi neskek 
ondo ezagutzen dutela zer den 
hirugarren denbora: “Horre-
lako gauzak nahi gabe ikasten 
dira”. Errugbia kirol noblea 
delako, kolpe, lokatz eta oina-
ze fisikoei kiroltasunez aurre 
egiten dion diziplina ikusgarria. 
Hirukoteak agurrerako auke-
ratu duen mezua, horren era-
kusle, hiruren ahotan: “Erre-
portaje hau Adriana Maraña-
ri eskaini nahi genioke, talde-
ko jokalari bati, tibia eta pe-
ronea hautsi  baitzituen 
Ligako azken partidan”. 

Hala bedi!

Euskal Liga irabazita, estatu mailan aritu nahiko lukete.  AIURRI

"igoEra faSEa 
HaztEKo BaLiatU 
NaHi DUgU"
IHINTZA ALkORTA 

"EUSKaL Liga 
iraBazi DUgU Eta 
oSo PoziK gaUDE" 
XABIER ETXANIZ

"HirUgarrEN 
DENBora 
oSPaKizUNa Da"
LENA ESTEBEZ

eskualdea

MiKEL arBEraS ESkUALdEA
Nola ikusten dituzu Gazteleku 
elkarteko pilotariak fisikoki eta 
animikoki?
aritz eskudero: Egiari zor, fisi-
koki aipatu behar da ez gau-
dela momenturik onenean, 
egia da pandemia garai hone-
tan guztiok osasuntsu gaude-
la, baina lesioek ez gaituzte 
erabat errespetatzen, pilotari 
dezente ditugu eskuko mina-
rekin azken boladan. Esku 
pilota beti izan da jarraipen 
handia eskatzen duen kirola, 
entrenamenduen errutina 
eteten baduzu, zaila izaten da 
aurreko erritmoa berreskura-
tzea. Konfinamenduak noiz-
nahi daude, entrenamenduak 
ezin dira behar bezala egin eta 
beste hainbat neurri zorrotze-
kin normala da eskuko mina 
edukitzea. Hala ere, ez gara 
egoera horretan gauden ba-
karrak, pandemiak guztioi 
eragin digu eta guk geure ara-
zoei aurre eginez jakin behar 
dugu ahalik eta hobekien 
lehiatzen. Labur esanda, ez 
daukagu aitzakiarik edonori 
aurre egiteko.

Animikoki, berriz, Herriar-
teko txapelketak beti pizten 
du argi-izpi bat pilotazaleen 
artean. Pilotariei gustatzen 
zaie euren herria ordezkatuz 
lehiatzea eta hori azkar su-

matzen da. Horretaz gain, 
Gazteleku pilota elkartean 
beti sustatzen dugu lagun 
giroa eta umorea, horrek beti 
laguntzen du animikoki ongi 
egoten.
tolosaren aurkako partidak zai-
lak izango dira...
a.e: Beti esan izan dut nik aur-
karirik zailena norbera izaten 
dela, guk gure maila ematen 
badugu, pozik geldituko gara. 
Askotan, aurkaria aztertzen 
egunak pasa ostean, zure mai-
la ez ematea da tristeena. Be-
raz, gureari begiratzea irudi-
tzen zait egokiena, geure lana 
zuzen egin dezagun. 

Baina egia esan Tolosa kan-
poratzea zaila izango dugu 
nahiz eta gure maila eman, 
zuk esan bezala, maila handi-
ko pilotariak dituzte ; Sudupe, 
Altuna edo Egiguren, esatera-
ko. Urte osoan txapelketa ga-
rrantzitsuak jokatzen aritzen 
dira eta hori kantxan nabari-
tu egiten da. 

Aukerarik gehien kadete 
mailako partidan ikusten dut, 
guk bikote ona daukagu eta 
gurea egiten badugu partida 
hori, irabaz dezakegu. Jubenil 
eta nagusi-mailan zailagoa 

izango da puntua eskuratzea, 
hala ere arestian aipatu beza-
la maila kantxan erakustea da 
garrantzitsuena.
Herriartekoan garaipen erdiak 
ikusleenak izan ohi dira...
a.e: Andoainen, urte guztian 
jende gehiena Herriarteko 
txapelketa ikusteko batzen da, 
lehen aipatu bezala, zerbait 
berezia pizten du lehiaketa 
honek. Guretzat pozgarria da 
Arrate pilotalekuan jende asko 
ikustea, herrian pilotazaleak 
badaudela sentitzen baitugu. 
Gainera, Andoaingo publikoak 
badu animatzeko fama, beste 
herrietan oihu asko egiten 
dugula esaten digute. Baina 
aurtengo egoera dela eta al-
perrik da bueltak ematea, 
herri guztiak gaude egoera 
berean. 
ataunen aurkako partida ez ba-
tere erraza izango, ezta jon?
jon irazu: Egia esan oso aurka-
ri zailtzat jotzen dugu Ataun. 
Azken urteetan parte hartu 
duen herririk onenetakoa da, 
nahiz eta Zubizarretaren baja 
eduki. Esan bezala, partida 
zailak izango dira eta ez dugu 
batere erraza izango hurrengo 
fasera igarotzeko. Hala ere, 

adunarrok geure lana ongi 
egiten saiatuko eta lehiaketan 
ezustekoa ematen ahalegin-
duko gara.
adunako taldea nola deskriba-
tuko zenuke?
j.i: Beste urtekoekin aldera-
tuta talde ezberdina gara. Ia 
urtero pilotari berdinek joka-
tzen genuen, baina aurtengoan 
aldaketa handia izan da. Tal-
de gaztea da. Orain arteko 
talde indartsuena osatu du-
gula esango nuke.
aurreko Herriarteko edizion ez 
zineten aurkeztu, baina aurten-
goan bai. zergatik?
j.i: Aduna herri txikia denez, 
ez daude nahi beste pilotari. 
Azken urteetan, taldea atera-
tzeko lan ugari eduki genuen. 
Beraz, taldea erdizka atera-
tzeko ez aurkeztea erabaki 
genuen. Aurtengoan, berriz, 
pilotari gazteak ditugu joka-
tzeko gogo bizia dutenak.
Fisikoki zer moduz dago taldea?
j.i: Garai honetan ez da  ba-
tere erraza sasoian egotea. 
Etxean egon gara denbora 
luzez eta denboraldian eduki 
ohi dugun erritmoa desager-
tu egin da. Nire ustez, jendeak 
jokatzeko duen ilusioak nor-
banakoaren sasoia gainditzen 
du. Gogoa behar da Herriar-
tekoan parte hartzeko. Adunan 
ez da falta.

Herriarteko Txapelketan parte hartuko duen Andoaingo taldea. AIURRI Herriarteko Txapelketan parte hartuko duen Adunako taldea. AIURRI

aduna eta andoain  
eskuzko 
Herriartekoan
Ez-ohiko pilota txapelketa izango da aurtengoa; ia ikuslerik 
gabekoa eta segurtasun neurri zorrotzez lagundua

"aDUNarroK 
EzUStEKoa 
EMatEN SaiatUKo 
gara"

"BEti ESaN izaN 
DUt; aUrKaririK 
zaiLENa NorBEra 
izatEN Da"

amasa-villaboNa

ErrEDaKzioa AMASA-VILLABONA
Erabakiak parte hartzearen 
bidez hartuko direnez, bizila-
gun bakoitzak rol erabakitzai-
lea jokatzeko aukera izango 
du. Ez da, gainera, diru parti-
da eskasa: “Udalak 400.000 
euro bideratuko ditu herrita-
rrek proposatu eta bozkatu-
tako proiektu eta egitasmoe-
tara. Horrela, amasa-billabo-
natarrek aurkeztutako proiek-
tu desberdinen artetik auke-
r a k e t a  b a t  e g i n g o  d u t e 

bozketa zuzenaren bidez. 
Herritarren eskura jarritako 
diru partida hori udalaren 
altxortegiko gerakinetik irten-
go da”.

Dagoeneko martxan dago 
prozesua, eta ekainaren 15era 
bitarte proposamenak aur-
keztu ahal izango dira. Beti 
ere, indarrean dagoen hirigin-
tza mailako araudia errespe-
tatu beharko da baina ideiak 
errealitate bilakatzeko aukera 
izango dute billabonatarrek. 

Udalak adierazitakoaren ara-
bera, udalerrian erroldatuta-
ko edozeinek aurkez ditzake 
proposamenak:  “Norbanako 
moduan edo talde zein elkar-
te baten ordezkari moduan. 
Ezinbestekoa da egindako 
proposamena ahalik eta zeha-
tzena izatea, eta, aurrekontu 
bat aurkeztea. Proposamenak 
bideragarria izan beharko du, 
eta ez da 400.000 eurotik go-
rako aurrekontua duen pro-
posamenik onartuko”.

parte Hartze  prozesua 
2021eaN zeHar
Jasotako proposamenak az-
tertu eta bozkatu egin behar-
ko direlako. Hauxe egutegia:
• maiatza. Proposamenak aur-

kezteko epea.
• ekaina-uztaila. Proposamen 

guztien bideragarritasun 
ekonomiko eta teknikoak 
zorrotz aztertuko ditu Uda-
lak. Uztaila amaitzerako 
behin betiko zerrenda osa-
tu nahi da.

• iraila-urria. Herritarrek boz-
katzeko izango dituzten 
proiektuen informazioa 
zabalduko da Udalak.

• azaroa. Azaroaren 1etik 15era 
bozkatzeko aukeren artean 
egongo diren proiektu guz-
tiekin erakusketa bat egingo 
da. Udalak aurreratu duenez, 
“proiektu bakoitzaren xehe-
tasunak bertatik bertara 
kontsultatu ahal izango dira. 
Era berean, galdeketan par-
te hartzeko informazio prak-
tikoa helaraziko zaie herri-
tar guztiei”. Parte hartze 
prozesuarekin amaitzeko, 
azaroaren amaieran herri 
galdeketa gauzatuko da.

Nola egin proposamena?
Herritarrek inprimaki batbe-
te beharko dute proposamenak 
ofizialki aurkezteko. Udalaren 
webgunean aurki daiteke es-
teka, informazioa zabaltzen 
duen albistean bertan. Orrial-
de honetako QR-a eskaneatu 
daiteke ere. Modu telematikoan 
nahiz Herritarren Arreta Zer-
bitzuko bulegoan aurkez dai-
tezke proposamenak.

amasa-Villabonako 
Udalak parte-hartze 
prozesua abiatu du
Iazko egitasmoa bertan behera geratu zen, Covid-19a dela eta. Baina aurtengoan aurrera eraman 
nahi dute, eta Udalarekin batera aholkulari lanetan arituko da EMUN kooperatiba. Maiatzean 
proposamenak aurkeztu daitezke, eta azaroan erabakiak hartzeko herri galdeketa antolatuko dute

Amasa-Villabona. AIURRI

aNdoaiN

MiKEL arBEraS ANdOAIN
Iragan otsailean, Aiurrik al-
biste bat argitaratu zuen, An-
doaingo Asuncion Klinikan 
pazienteen saioak 20 minu-
tura murriztu zirela adierazten 
zuena. Zuzendaritzak azkar 
batean erantzun zuen, esanez, 
ezer ez zela aldatu errehabli-
titazio saioen gainean. Baina 
ustezko murrizketek ezinego-
na sortu dute herritarrengan, 
izan ere, denbora laburragoz 
jasotzen dituzte tratamenduak. 

Zeresana ematen ari den 
gaia da, bereziki Tolosaldean. 
Klinikaren bertsioa murrizke-
ta horiek ukatzea izan da. 
Baina langile batzuren kexaren 
tesia aitortu egiten dute LAB 
sindikatuko Inko Iriartek eta 
Yoana Mendezek. 

Fisioterapia saioen 
murrizketa
Andoaingo Asuncion Klinika-
ko kasua aintzat hartuta, pa-
zienteek jasotzen dituzten 

saioak 20 minutura murriztu 
dira hainbat klinikatan, jakin-
da lehen 30 minutukoak zire-
la. % 33ko murrizketa egon 
da, beraz. Egoera horri, pan-
demiaren garaiko oztopoak 
gehitu behar zaizkio; hau da, 
terapia-gunea eta pazienteak 
ukitzen duen guztia une oro 
garbitzea, horrek dakarren 
denbora galerarekin. LAB sin-
dikatuko ordezkari Iriartek eta 
Mendezek adierazi dutenaren 
arabera, “murrizketa berri 

horrek, sekzioko langileengan 
eragina du eta, noski, erabil-
tzaileei modu zuzenean era-
giten die”. 

INVIZAk bere kabuz hartu-
tako erabakia izan dela salatu 
dute sindikatuko kideek.

Egoera horren aurrean kexu 
agertu dira pazienteak, baina 
modu anonimoan: “Jakin behar 
duzue, pasa den urtean bi hi-
labetez errehabilitazio-gunea 
itxita egon zela egoera epide-
miologiko kaskarragatik. Fi-
sioak ERTEra bidali zituzten. 
Egun, pandemiako datuak 
antzerakoak izanda, pandemia 
aurreko paziente-kantitate 
bera dugu, hots, hiru pazien-
te orduko. Horri, desinfekzio 
lanak gehitu behar zaizkio”. 
Ez hori bakarrik, LABeko kideek 
aitortu dutenez, “bolo-bolo 
dabil Tolosaldean, egun, fisioak 
mehatxupean daudela eta inork 
zerbitzuen murrizketa salatzen 
badu kaleratua izango dela”. 

Asuncion Klinikako langileak 
adierazi duenez, pazienteek 
sendatzeko sesio gehiago 
beharko dituzte; beraz, den-
bora luzeagoz egon beharko 
dute min hori jasaten. Egoera 
horrek guztiak, pazientearen 
egoera animikoan eragin ne-
gatiboa eduki dezakeela azpi-
marratu du. Ez hori bakarrik, 
ariketak ondo egitea ezinbes-
tekoa da, pazienteak erreha-
bilitazio egokia izan dezan; 
beraz, ariketak egiten dituzten 
bitartean gainbegiratzea oso 
garrantzitsua dela azpimarra-
tu du fisioak: "Zoritxarrez, ez 
daukagu denbora gauzak gure 
lana behar bezala egiteko. 
Denbora juxtuarekin ari gara 
lanean". Gauzak, askotan, 
ikuskapenik gabe egin behar 
izaten dituzte. Lanean aritze-
ko baldintza zailak dira. 

Inko Iriarte eta Yoana Men-
dez LAB sindikatuko kideek 

Andoaingo Asuncion Klinika. AIURRI

Estresa eta frustrazioa, 
asuncion Klinikako 
langileen artean
Asuncion klinikan egiten diren saioen murrizketak kezka sortu du osasun-langileen eta herritarren 
artean. Gauzak horrela, Aiurrik LAB sindikatuko Inko Iriarterekin eta Yoana Mendezekin, Jose Maria 
Iparragirre herritarrarekin eta fisioterapeuta batekin hitz egin du

12 AIURRI beteRRI-AIztondoko hAmAboskARIA 2021-05-07



aNdoaiN

argi adieraztu dute: “Gaia la-
borala eta soziala da. Osasun-
gintza publikoa ezinbestekoa 
da, ospitale publikoak behar 
ditugu. Zera eskatzen dugu, 
Arrasateko herritar batek duen 
zerbitzu bera edukitzea, ez 
hobea eta ez kaskarragoa”. 

iNviza enpresa
Tolosaldean osasun alorreko 
zerbitzua eskaintzen duena  
Asuncion Klinika da, INVIZA 
enpresak kudeatzen duena. 
Jesus Gomez Montoya enpre-
saria burua da. Montoya bes-
te hainbat enpresen jabe da 
edota esku hartze handia du; 
beste batzuren artean, Geusa 
S.L, INVIZA edota Bidasoako 
Osasun Zentroa. Era berean, 
enpresa  horiek, Yatpinde Ta-
tso Brahmande S.L enpresaren 
barruan kokatzen dira. Antza 
denez, enpresa honek Eusko 
Jaurlaritzaren eskutik partida 
ugari eskuratzen ditu; 2019an, 
esaterako, 21 milioi euro jaso 
zituen. “Enpresa pribatua iza-
nik, Eusko Jaurlaritzatik diru 

publiko asko jasotzen du, na-
barmendu dute Iriartek eta 
Mendezek. Sindikatuko kideek 
argi adierazi dute INVIZA en-
presak 1994. urtetik 4.094.000 
euroko zorra duela, Asuncion 
Klinikako porrotagatik. Urte 
asko igaro diren arren, zorraren 
% 4,33 inguru ordaindu da 
soilik. Kalkuluen arabera, ho-
rrela jarraituz gero, 500 urtetik 
gora beharko ditu enpresak 
zorra ordaintzeko. 

Andoaingo instalakuntzatan 
ematen den zerbitzuari bu-
ruzko kexa horiek guztiak 
ematen ari diren bitartean, 
Tolosaldean ospitale publi-
koaren aldeko mahaia martxan 
jarri da. Asteasuko eta Villa-
bonako alkateek otsailean egin 
zuten agerraldian, osasun 
arretoa publikoa, kalitatezko 
eta euskalduna izateko asmoa 
agertu zuten. Andoaingo eta 
Larraulgo alkateak ez dira, 
oraingoz, ekimenera batu. Ez 
da ahaztu behar, osasun ar-
loari dagokionez, Andoain 
Tolosaldean kokatzen da. 

Yoana Mendez eta Inko Iriarte LAB sindikatuko kideak. AIURRI

"Sarri ariKEtaK 
iKUSKaPENiK gaBE 
EgitEN DitUztE"
ASUNCIONEkO OSASUN-LANGILEA

Sare sozialen bitartez zenbait herritarrek kexa agertu 
dute, eta Jose Maria Iparragirre andoaindarrak Change.
org sareko plataforma bidez sinadura bilketari ekin zion, 
otsailean.
Zergatik sinadura bilketa?
Aiurrik argitaratutako albiste batean ikusi nuen Klinikako 
instalakuntzatan kartel bat jarri zutela, Asuncionen 
murrizketez ohartarazteko. Irakurritakoa baieztatzeko, 
bertatik bertara ikustea erabaki nuen. Herritarrak kexu 
agertzen hasi ziren, orduan. Gauzak horrela, bertako 
erabiltzaileei aholkatu nien klinikan bertan kexa jartzeko. 
Egun batzuetara, firma bilketa bat egitea otu zitzaidan; 
gainera, oso erraza da change.org plataformaren 
bitartez horrelakoak egitea. Jada 180 sinaduratik gora 
bildu ditut. Laister berrekingo diot sinadura gehiago 
biltzeari.
Murrizketen eragina handia da?
Asmoa argia da. INVIZA enpresa pribatua da. Gaixoak 
baino gehiago, fakturazio zenbakiak gara eurentzat. 
Hemen behar duguna ospitale publikoa da. Gipuzkoako 
eskualde bakarra garelako ospitale publikorik gabekoa. 
Sinadura bilketa egoera ezagutarazteko 
baliagarria izango da?
Asuncionekoak eta INVIZAkoak jakinaren gainean 
daude. Asuncionek ematen duen zerbitzua 
herritarrentzako onuragarria ez dela jakin badakite. 
Baina zergatik egiten dute? Interes komertzialengatik 
eta etekin ekonomikoengatik. Nabarmendu nahi dut, 
Asuncioneko langileen aurka ez dudala kexarik. 
Langileen tratua beti izan da egokia. Gogoan dut lan 
asko egiten zutela amarekin bertaratzen nintzenean. 
Kexak enpresaren kuadeaketara bideratuta daude. 
Badira ere, enpresatik alde egiten dutenak estresagatik 
edo beldurragatik; esaterako, traumatologo batek 'ihes' 
egin zuen, bertako egoeragatik nazkatuta. 
Andoaingo Udalak zerbait egin beharko luke?
Dudarik gabe. Egin beharko lukete, baina ez dakit 
zerbait esango duten. Gaia aztertzen ari direla eta 
antzeko gauzak esango dituzte. Egoera asko luzatzen 
ari da, eta gehiago lutzatzeko asmoa dutela dirudi. Egia 
da ere, Eusko Jaurlaritzan agintzen duten alderdiak 
Andoaingo berdinak dira. Zaila da. 

Jose Maria Iparragirre. AIURRI

Murrizketen aurkako sinadurak

"oSaSUNgiNtza 
PUBLiKoa 
EziNBEStEKoa Da"
LAB SINdIkATUkO kIdEAk

txokolatezko 
gernika
Euskal Gozogileen 
Fundazioko kideek 
Guernica artelanaren 
txokolatezko erreplika 
Gernikan bertan aurkeztu 
zuten, apirilaren 25ean.  
Berrogei gozogileek 
elkarlanean jardun dute 
azken asteetan, eta 
Europako faxismoak 
Bizkaiko herrian burutu 
zuen sarraskiaren  
84. urteurrenarekin bat egin 
nahi izan dute. 

Tartean, irudian ageri den 
Joxe Arruti asteasuarra 
(Arruti gozotegia) eta Joxe 
Mari Galparsoro 
andoaindarra (Iñaxi 
gozotegia) aritu dira. 
Gozogileak, Andoaingo 
Keinu euskal jantzien 
dendak egindako jantziekin 
agertu ziren Gernikan.  

argazkiak eta testua:  
xabier Lasa

zU ErE argazKiLari: 
zure argazkia irudiz irudi 
atalean argitaratu nahi baduzu, 
jar zaitez gurekin 
harremanetan:  
diseinua@aiurri.eus

Sara MEDraNo AIZTONdO
Nola ikusten dituzu bertsolariak 
txapelketa honen aurrean?
Lehenengoz parte hartuko 
dutenak urduri sumatzen di-
tut. Besteak, ez hainbeste. 
Normala da, ni ere halatsu 
egoten nintzen eta gaur egun 
ere urduri sentitzen naiz txa-
pelketako saioren batera edo 
plaza garrantzitsuren batera 
noanean. Esaten diedana da 
urduritasun horri neurriko 
garrantzia eman eta kontzen-
tratuta mantentzean dagoela 
gakoa, indarrak eta pentsa-
mendua behar den horretara 
bideratzen.
zergatik da garrantzitsua esko-
larteko txapelketa?
Plazan aritzeko urtean zehar 
daukaten aukera ia bakarra 

delako. Oholtzan eta jendau-
rrean kantari aritu ez denak 
ezin du jakin zer den bertso-
lari izatea, zer den bertsolariek 
oholtzan sentitzen dutena, zer 
den bat-bateko jardun horre-
tan publikoaren eta sortzai-
learen artean sortzen den 
gauza berezi hori… Eta esko-
lartekoak aukera hori ematen 
die.
metodologia zehatz bat erabiltzen 
al duzu irakasteko?
Azken ikasturteetan aldaketa 
ugari eragin dira. Bertsozale 

Elkartearen “Gu ere bertsotan” 
proiektuaren baitan, bertso-
laritza saioak emateko modua 
nola hobetu lantzen ari gara 
eta ni ere bertako lan-taldean 
nagoenez, bertako lanketa eta 
mintegietatik hartutako ideiak 
probatu, landu eta hobetzen 
saiatzen naiz. Labur esplika-
tzeko, ikasleak bertsolarien 
esperientziara hurbiltzea nahi 
dugu eta horretarako behar 
dituzten tresnak eskura ditza-
ten laguntzen zaie bertso es-
koletan: abesten, errimatzen, 

erantzuten edota jendaurrean 
egoten ikasiz…
askorentzat agian lehenengo 
plaza izango da. jendeaurrean 
kantatzea gogoko duten edo ez 
deskubritzeko aukera da
Jendaurrean kantatzea denok 
dugu gustuko. Nori ez zaio 
gustatzen urte guztian egin-
dako lana publiko aurrean 
erakustea? Beste kontu bat da 
urduritasuna kudeatzeko gai-
tasuna baduten edo ez, urtean 
zehar landutakoa aski den edo 
ez saio txukuna egiteko, nor-
bere buruaren ahaleginarekin 
gustura dauden edo ez… Ba-
koitzak beretik zerbait uzten 
badu eta publikoak hori es-
kertzen eta txalotzen badio, 
seguru berriro ere jendaurrean 
aritzeko gogoz geratuko dire-
la.
pandemiak eragin al du, gazteak 
bertso eskolara joaterako orduan?
Itxialdi garaian telematikoki 
egin genituen bertso eskola 
saioak. Ez da gauza bera bai-
na besterik ezean, alternatiba 
bat izan daitekeela konturatu 
ginen. Aurtengo ikasturtean, 
berriz, saio presentzialak egi-
teko aukera izaten ari gara eta 
motibazioan eta bertso mailan 
nabaria da aldea. Astelehene-
tako tarte kuttuna izaten dute 
bertso eskolakoa; ez soilik 
kantuan eta kontutan aritzen 
direlako, baita lagun talde eta 
kolektibo baten partaide sen-
titzen direlako ere. Oso inte-
resgarria da beraien arteko 
elkarrizketak entzun eta be-
raiekin pil-pilean dauden gaiez 
aritzea, asko ikasten eta goza-
tzen dugu elkarrekin.

Haritz Mujika AIURRI

Eskualdeko bertsolariak taldean prestatzen ari dira txapelketa. AIURRI

Eskualdeko ordezkaritza 
gipuzkoako eskolarteko 
bertsolari txapelketan
Haritz mujika HARITUZ ELkARGUNEkO kOORdINATZAILEA

Gipuzkoako Eskolarteko Bertsolari Txapelketa abiatu da, eta bigarren saioa Asteasun antolatu zuten. 
Eskualdeko lau bertsolari gazte parte hartzen ari dira. Asteasuko bertsolariarekin trebatzen ari dira

"BErtSoLariEN 
ESPEriENtziara 
HUrBiLtzEa NaHi 
DUgU

"aStELEHENEtaKo 
tartE KUttUNa 
DUtE BErtSo 
ESKoLaKoa"

Izar Zelarain. 
14 urte / Amasa-Villabona. AIURRI

Beñat Mateos. 
15 urte / Asteasu. AIURRI

Oibar Olano. 
17 urte / Asteasu. AIURRI

Aratz Arzelus.  
14 urte / Amasa-Villabona. AIURRI

txapelketaN parte 
Hartuko duteN 
bertsolariekiN solaseaN
Beñat eta Oibar asteasuarren-
tzat bigarren esperientzia, eta 
Izar eta Aratzentzat lehenengoa.
zerk animatu zintuzten bertso-
laritzan izena ematera?
aratz: Amak bertsoak entzu-
teko ohitura handia du eta 
orduan hasi nintzen bertsoa-
rekin harremantzen. Eskolan 
bertsolaritzako klaseak jaso-
tzen hasi ginen eta bertso 
eskolan izena emateko auke-
ra eman zigutenean, ideia ona 
zela iruditu zitzaidan. 

izar: Unai Mendizabal eta 
Oihana Iguaran etorri ziren 
hitzaldi bat ematera eskolara, 
eta bertso eskolan izena ema-
teko esan ziguten. Lagun ba-
tzuekin izena eman eta gaur 
egun arte. Oso gustura nabil. 

beñat: 5. mailan nengoen 
gurasoek eskolaz kanpoko 
jarduera moduan izena ema-
teko animatu nindutenean. 
Asko gustatuko zitzaidala eta 
interesgarria irudituko zitzai-
dala esan zidaten. Eta oraindik 
hemen nago.

oibar: Guk ere bertsolaritza 
izaten genituen eskolan. Unai 
Mendizabalek animatu nin-
duen bertso eskolan hastera. 
zer iruditzen zaizue eskolarteko 
txapelketa?
izar: Nahiz eta urduritasuna 
presente izan, bakoitzaren 
burua proban jartzeko modu 
egokia dela uste dut. Bakoitzak 
zer nolako gaitasuna duen eta 
noraino iritsi daitekeen jaki-
teko. Badakit oraindik garaiz 
dela esateko, baina gustatuko 

litzaidake aurrerago ere txa-
pelketetan jarraitzea. Eskolar-
tekoa oso polita iruditzen zait. 

Beñat: Gure adineko bertso-
lariak ezagutzeko aukera ema-
ten du eta esperientzia polita 
da hori. Gainera, bertsolaritzan 
hasteko aukera ona dela esan-
go nuke.

oibar: Txapelketetan bigarren 
aldia de nirea, eta gutxi bada 
ere, praktika hartzen zoaz. Oso 
polita da bertan sortzen den 
giroa, baina hala ere, aurreko 
urtean egin zen formatua as-
kozez nahiago dut, bertso-
afari moduan. Nik nahiago 
izaten dut estilo horretan 
kantatu. 
Nola ikusten duzue zuen burua 
txapelketaren aurrean?
aratz: Egia esateko, oso urdu-
ri baina probatzeko gogoa 
daukat.

izar: Gogotsu, baina aldi be-
rean, beldurrez. Parte hartzai-
le guztietatik gazteenetarikoa 
naizela esango nuke eta lehen 
aldia izate horrek urduri jartzen 
nau. 

beñat: Prest ikusten dut nire 
burua. Ahalik eta hobekien 
egitea gustatuko litzaidake eta 
ahal bada, finalera pasatzea. 
Baina badakit maila handia 
dagoela. 
txapelketa, entretenimendu mo-
duan edo lehia moduan ikusten 
duzue?
aratz: Aurten txapelketa bat 
zer den ikustera noa, eta ondo 
pasatzera. Noski, denei gus-
tatzen zaigu finalera iristea 
eta lehia puntu hori kontura-
tu gabe ere, beti dagoela esan-
go nuke. 

izar: Lehen aldia izan da, ez 
noa irabaztera, ez naiz ikusten 
modu horretan lehiatzen. 
Gehiago noa disfrutatzera eta 
nire burua probatzera. Agian 
aurrerago, sentituko dut lehia 
puntu hori, baina oraingoz 
ez.

beñat: Biak direla esango 
nuke, entretenitzeko modua 
da baina baita zeharka dagoen 
lehia ere. Beti egon behar du, 
gutxi bada ere. 

oibar: Nire ustetan, bertso 
txapelketak lehiatzeko dira eta 
entretenimendua nahi bada, 
badaude bestelako formatuak, 
plazako edozein saio, esate-
rako. 
bertso saioetan, zein ariketekin 
disfrutatzen duzue gehien?
aratz: Bakarkakoan aritzea eta 
oinak emanda. Ofizioetan al-
diz, urduri jartzen naiz. 

izar: Koplatan aritzea oso 
gogoko dut. Musikaren errit-
moan joan behar zara, eta 
batzuetan kosta egiten zait 
baina gogoko dut. Pena aurten 
ariketa hori ez dagoela…

beñat: Niri puntu-erantzunak 
gehienbat. 

oibar: Puntu-erantzunak, 
gaia emanda… egia esan, ari-
keta guztiak iruditzen zaizkit 
interesgarriak. 
Honen ostean, plazan kantatze-
ko asmorik ba al duzue?
aratz: Edozein modutara gus-
tatuko litzaidake, bai bertso 
saio ezberdinetan kantatzea 
eta baita txapelketetan ere. 
Bertsoa gogoko izanez gero, 
edozein aukera da egokia. 

izar: Egia esan denetarik gus-
tatzen zait baina, sagardote-

gietan bertsotan aritzea gus-
tatuko litzaidake. Giro hori 
asko gustatzen zait eta txapel-
ketetan egoten diren ur- 
duritasun horiek bezalakorik 
ez direla izango iruditzen  
zait. 

beñat: Herriko festetan kan-
tatzea gustatuko litzaidake. 
Jendea ezagutzen duzu eta 
giro ona izaten da normalean. 
Gainera ez dira txapelketetan 
izaten diren gai serio horiek 
izaten, eta estilo hori asko 
gustatzen zait. 

oibar: Konpetitzeko bertso 
mota hori ez da nire gustu-
koena, baina badakit, txapel-
ketak eman diotela bertsoari 
jarraipena eta oso garrantzitsua 
dela. Nire burua plazan eta 
bertso bazkari edo afarietan 
ikusten dut gehien, nire bertso 
kantakera modu horretara 
lotzen dut. 
kuriositate moduan, norekin 
abestuko zenuke gustoren?
aratz: Oraingoz ezagunak di-
renekin, adibidez, Oihana 
Iguaranekin eta Haritz Muji-
karekin.

izar: Julio Soto eta Maialen 
Lujanbio oso gustoko ditut, 
eta etorkizun batean gustatu-
ko litzaidake beraiekin ber-
tsotan aritzea. 

beñat: Niri Beñat Gaztelu-
mendirekin eta Julio Sotore-
kin. Baina haietaz aparte, 
beti egiten du ilusioa gertu-
koekin eta ezagunekin kan-
tatzea. 

oibar: Eskola zaharrekoa naiz 
eta aukeratu beharko banu, 
gustura kantatuko nuke Lazkao 
Txikirekin.

aiNHoa giL ZIZURkIL
Pergaminoa eskuetan ageri 
da Iker Urruzola, Zizurkilgo 
alkatea. Aintzinako idazkin 
hartan gordetzen dena interes 
biziz jarraitu dute adituek, eta 
historiatik tiraka irteera sorta 
antolatu dute. Izan ere pren-
tsa agerraldian erakutsi zuten 
pergaminoak abiarazi zuen 
mugarrien inguruko ikerketa. 
Joseba Alonso Aranzadiko 
kidea berehala konturatu zen 
Orreagako kolegiatarekin ze-

rikusia zuela. Andatza mendia, 
Orreagako kolegiataren jabe-
goa izan baitzen. Horren le-
kuko, kolegiataran ikurra 
daramaten hainbat mugarri. 
Teodoro Hernandorena elkar-
teko kideek, eta Aranzadiko 
Javi Castro eta Joseba Alonsok 
herriko mugarri guztien az-
terketa eta errapaso egitea 
erabaki zuten. Joxin Azkuek 
egin zuen gertaeren azalpena: 
“Oso gauza politak ikusi ditu-
gu, paraje zoragarriak… Eki-

meneko izarra, Usurbilgo 
mugarekin ditugun zenbait 
mugarri dira. Andatzak, geo-
logikoki errotarriak egiteko 
oso onak diren harriak ditu 
Usurbil aldetik. Orreagak har-
tu zituen lur horiek eta laster 
hasi ziren liskarrak Zizurkile-
kin. 1389Ko dokumentu batean 
bildu zuten non jarri behar 
ziren Orreaga eta Zizurkilen 
arteko mugarriak. Horixe da 
pergaminoak bere baitan ja-
sotzen duena".

Ikusitakoa eta ikasitakoa 
herrikideekin partekatzeko 
garaia da. Aurreko igandean 
lehen irteera antolatu zuten, 
Usurbil eta Zizurkil arteko 
mugarriak ikusteko. Bertan 
baitago Orreagako ikurra da-
raman XIV. mendeko mugarri 
zaharra. Zizurkil-Usurbil eta 
Aia arteko mugarrian hasi, eta 
Orreagako mugarrian amaitu 
zuten igandeko goizpasa.

bigarren ibilaldia,  
maiatzaren 15ean
Teodoro Hernandorenak bi-
garren irteera antolatu du 
Maiatza Saltsan zikloaren 
baitan. Adin guztientzat apro-
posa dela iragarri zuen Joxin 
Azkuek: “maiatzaren 15ean, 
larunbatarekin, Zizurkilgo 
hegoaldean ibiliko gara, Villa-
bonarekin ditugun mugarriak 
ikusiz. Ibai-ertzean hasi, eta 
Laumugarrietan amaituko 
dugu ibilbidea. Adin guztie-
tako herritarrentzako apro-
posa izango da".

Herria ezagutzen jarraitzeko 
ekimen berria
Mugarriak alde batera utzita, 
garai zail hauek gertukoa eta 
bertakoa balioan jartzeko ga-
raia da. Elkarlanean herria 
hobeto ezagutzeko bisitaldi 
gidatua izango da, hurrengo 
maiatzaren 23an. Ibilaldi an-
tzeztu-gidatua egingo dutela 
aurreratu zuen Iker Urruzola 
alkateak: “Joxe Arregi plazatik 
abiatu, eta herrigunera iritsi-
ko gara. Eragile ezberdinek 
hartuko dute parte eta herria 
hobeto ezagutzen lagunduko 
digu. Gure gonbidapena lu-
zatzen diegu herritar guztiei, 
gerturatu daitezela ekitaldira”.

Egitarau oparoa antolatu du 
Udalak, eta ekitaldiak hama-
boskarian bertan Agenda ata-
lean kontsulta daitezke.

Teodoro Hernandorena elkarteko Joxin Azkue, Iker Urruzola alkatea eta Maite Amenabar kultura zinegotzia. AIURRI

Mugarriak, aurtengo 
Maiatza Saltsan 
ekimenaren gai nagusia
Teodoro Hernandorena kultur taldeak gaiaren inguruko lanketa berezia egin du azken urte eta 
erdian. Ekimen ezberdinak antolatu dituzte, mugakide diren udalerriak gonbidatuta. Horrez gain, 
hainbat elkartek maiatzaren 23rako herria hobeto ezagutzeko ibilbide gidatua antolatu dute

zizurkil

ErrEDaKzioa AdUNA
Amalkor kalean bizikletak 
garbitu eta mantentzeko gune 
berria egokitu du Adunako 
Udalak. Alde batetik, garbi-
tzeko aukera izango da eta 
bestetik, gurpilak puzteko eta 
bizikleta mantentzeko erre-
mintak dituen azpiegitura eta 
euskarria. Txirrinduzaleek, 
beraz, probetxu handia ate-
ratzeko moduko instalakun-
tza da. Arrakasta izango du 
erabilera duen heinean. Eta, 
noski, zaintzen den bitartean. 
Udalak Bando bidez mezu 
argia zabaldu du: "Aprobe-
txatu eta egoki erabil dezagun 

guztion artean. Zaindu deno-
nak diren instalazioak". Balio 
beza erabiltzaile guztientzat.

Adunako kaxkoan Amalkor kalean dago instalakuntza berria. AIURRI

Bizikleta garbitu  
eta zaintzeko gunea 
zabaldu dute adunan
Udalak Bando bidez mezu argia zabaldu du: "Aprobetxatu 
eta egoki erabil dezagun guztion artean"

Aukera ugari eskaintzen du. AIURRI

aiztoNdo

ErrEDaKzioa LARRAUL
Harituz Bertsozale Taldea go-
gotsu dago, izurrite betean 
bizi garen arren. Ekimen han-
dia erakusten ari dira, besteak 
beste, Gipuzkoako Eskolarte-
ko Bertsolari Txapelketan. 
Kanporaketa bat Asteasun 
antolatu zuten, apirilaren 
30ean. 

Bertsozaleek bertsoaz goza-
tzeko aukera berria izango 
dute, Larraulen. Maiatzaren 
15erako Bertso jarrien kantal-
dia iragarri dute. Antolatzaileen 
deialdia zabala da, "eskualde-
ko bertsolari nahiz bertsozaleek 
euren sortak jarri eta gitarris-

ta batez lagunduta abestuko 
dituzte. Arratsalde desberdin 
bezain ederra pasatzera gon-
bidatuta zaudete. Ekitaldira 
sartzeko ez da gonbidapenik 
beharko".

Ekitaldia, hori bai, osasun 
arloko agintariek ezarritako 
protokoloa beteta egingo da.

Arratsaldeko 18:00tan hasi-
ko da, Larraulgo Parkeko be-
lardian. San Isidro eguna iza-
nik, baserritarrak gogoan 
hartzeko aukera paregabea 
izango da. Baita beste gaiez, 
egoerez hitz egiteko ere. Ber-
tsozaleen nahieran igaroko da 
kantaldia.

Bertso saioa Larraulgo elizan, artxiboko irudian. AIURRI

Bertso jarrien 
kantaldia antolatu 
dute Larraulen
Maiatzaren 15ean izango da, Parkeko belardian. Ekitaldira 
sartzeko ez da gonbidapenik beharko

Gure iNGurua

aNttoN arriEta VaLVErDE IdAZLEA

kOLABORAZIOAk

Lan txiki hau asteasuarrekin 
dugun zorra kitatzeko asmoz 
idatzi dugu. Aurtengo urtarrilean 

Euskal Herriko gazteluak. Gipuzkoa 
liburua argitaratu dugu, non biltzen 
diren lurralde historiko honetan 
baieztatutako gazteluak eta aukerak, 
baina, pandemia dela eta, ez genuen 
behar bezala landu Asteasun dagoen 
Gazteluko harkaitza, gaztelu baten 
kokalekua izateko aukera 
interesgarria. 2021eko martxoan, 
baimen berezi bat eskuan, 
Andazarrateko haitz hartara hurbildu 
gara, udaberriarekin hostoak sortu eta 
landaretza handitu aurretik  
(X = 570.869; Y = 4.784.260; Z = 492).

Interesgarria diogu, tokiak Euskal 
Herrian aurkitzen ari garen gazteluen 
baldintzak betetzen dituelako, edo 
zituelako1. Gipuzkoan bereziki, axioma 
bat ezarri dugu: haitz batek bere 
izenean gaztelu hitza baldin badauka, 
eta izen hori XIX. mendeko gerren 
aurrekoa bada, ia ziur gaztelu baten 
kokalekua izan da.

Andazarrate gaineko Iramuinoko 
haitz horrek, agirietan Gazteluko haitza 
ere deitua, beste leku-izen eratorri 
batzuk sortu ditu (Gaztelualdea, 
Gazteluazpia) ondoko lur-sailak 
izendatzeko, haren garrantziaren 
lekuko. Harkaitza ez da inguruko 
tokirik garaiena, baina ikuspegi zabalak 
ditu, eta, guretzat interesgarriago 
egiten duena, aspaldiko ibilbide luzeko 
bide baten ondoan dago, eta neguko 
bazkalekuetatik hurbil. Handik igaro 
zen San Inazio Paristik Loiolara 

zihoala, eta Donejakue bidea izendatu 
dute gertuko galtzada. 

Tamalez, Gazteluko harkaitza, berez 
hareharrizko azaleratze bat, harrobi 
modura erabili zuten, zati handi bat 
desagerraraziz, iparraldeko muturra 
hain zuzen, eta horrekin batera gaztelu 
bat egon dela frogatzeko oinarrizko 
aukerak ere. Dena den, goialdean, begi 
bistan dago zulo bat, beharbada 
zutoi-zulo baten aztarna, eta oraindik 
landaretza-geruzak zerbait ezkuta 
dezake, arkeologoren baten jakin-
minaren zain. 

Ez dugu uste lotura dutenik balizko 
gaztelu batekin, izatekotan sei edo 
zazpi mende igaroko baitziren 
gotorlekua erabiltzeari utzi ziotenetik, 
baina azpimarragarriak dira, etnografia 
ikuspuntutik bederen, harriaren 

azalean dauden marka ugari.  Inguruan 
ordu asko eman dituzte burdinazko 
tresnak eta aiztoak zorrozten, haitza 
zorroztarri erraldoi modura hartuta, 
baina gertu ez da inoiz egon baserririk.

Hementxe, beraz, zorra kitatzeko 
ahalegin txikia.

Harrian zorrozte-markak eta balizko zutoi-zuloa 
atzean. © Antton ARRIetA

Gazteluko harkaitza edo haitza mendebaldetik. © Antton ARRIetA

Gaztelu bat Asteasun?

Gaztelua: babeserako barruti bat sortzen duen Erdi Aroko dorreen eta harresien konbinazio bat. Definizio 
horrek balio behar digu Erdi Aroaren bukaerarako, baina malguago jokatu behar dugu hainbat gotorlekuekin 
kokalekuak ikusita (leizea, haitza, mendi-kaskoa…), eta eraikuntzaren mendea. Hala ere, gutxieneko batzuk 
bete behar dituzte gazteluek dorretxetatik, etxe gotorretatik eta abarretatik bereiztearren.

bioloGia

UNai orMazaBaL BIOLOGOA

kOLABORAZIOAk

A zken hamarkadetan zehar 
natura eta gure inguruarekiko 
dugun kontzientzia eta ardurak 

hazi besterik ez dira egin. Baso 
naturalen galera, espezie ezberdinen 
murrizketa handiak, klima aldaketa; 
horiek guztiek naturarekin dugun 
harremanean  zer nolako papera bete 
nahi dugun pentsarazten digute. Hau 
ikusita, esan liteke gizakiaren 
presentzia naturaren dibertsitate eta 
osasunerako oso kaltegarria izan 
daitekela. Hala ere, gizadiaren ekintza 
eta jarduera guztiek ez dute natura 
kaltetzen eta horren erakusle da ale 
honetako protagonista: arrano 
arrantzalea (Pandion haliaetus)..

Arrano arrantzalea, arrano, gabirai, 
miru eta hegazti harrapakari gehiengoak 
biltzen dituen Accipitriformes ordeneko 
hegaztia da. Tamaina ertain-handiko 
harrapakari hau, guztiz nahastezina den 
hegaztia da pausatua dagoenean: bere 
bular, sabel eta lepo zuriak, hegal pare 
beltzekin kontraste handia osatzen 
dute. Buru zuria ere, bizkarretik begi 
horietara doan banda beltz batez 
“zikindua” izaten du. Behin hegaz ari 
dela, sabel zuria eta  puntu beltzez 
jositako hegal zuriak dira arrano honen 
ezaugarri nagusienak, hegalen 
kanpoaldeko lumak ere beltzak 
direlarik. Identifikazioan lagundu 
dezaken beste ezaugarri bat, atzapar 
tartean daraman harrapakina da noski. 
Arrano hau, bere izenak dioenari 
jarraituz, arrantzale jaioa da eta uretara 
abiada osoan botatzen da atzaparrak 
aurrera eramanez eta hegoak atzera 
botaz harrapakin bila. Dauden 
gunearen arabera dieta alda dezakete, 
baina arrano hauek harrapatzen 
dituzten arrai ohikoenak  korrokoiak eta 
bremak dira (Clancy, 2005; Francour & 
Thibault, 1996; Galarza Ibarrondo, 
2010). Urdaibaiko zingiretan platuxa, 
lupia eta muxar buztanbeltzak bezalako 
arrainetaz ere elikatzen dira bertako 
adituen arabera.

Hala ere, XX. mendean hegazti 
harrapakari honen kopuruek 
beherakada bortitz bat jasan zuten, 
pestizidak, jazarpena eta habitat galera 

zirela eta (Silverio et al., 2018). Honen 
ondorioz, 80garren mendean, Euskal 
Herrian ugaltzen zuten bikoterik ez 
zegoela kontsideratu zen. Hau da, ikusi 
zitezkeen arrano arrantzale bakarrak, 
Afrikatik Eskozia eta bestelako 
iparraldeko lurretara osatzen zuten 
migrazioan, gure lurretan atseden 
hartzen zuten indibiduoak ziren. 
Gizadiaren eskuak naturaren oreka 
apurtu zuen berriz ere. Hala ere, eta 
aurretik aipatu bezala, gizadiaren 
eskuak naturaren bidearekin bat egin 
dezake, eta azken hamarkadan, Euskal 
Herriko kostalde bizkaitarrean horren 
lekuko izaten ari gara. 

2013garren urtean Urdaibai Bird 
Center-etik, arrano arrantzalea 
berreskuratzeko proiektuari hasiera 
eman zitzaion. Helburu honetarako, 
Urdaibaiko Biosfera Erreserbara, 
oraindik hegaz egiten ikasi ez zuten 
Eskoziako 12 arrano arrantzale 
gaztetxo ekarri ziren 5 urtetan zehar. 
Arrano hauek migratzaileak izateaz 
gain, espezie filopatrikoak dira, hau da, 
jaio diren gunera itzultzen dira 
ugaltzera (arrak gehiagotan). Horrela 
bada, proiektuaren kideen helburua, 
Urdaibaira mugitutako arrano txita 
hauek Urdaibaiko Biosfera beren 
jaiolekua izan zela sinestaraztea zen, 
hurrengo urteetan ugaltzera itzuli eta 
horrela Euskal Herrian jaiotako arrano 
arrantzaleen populazioa berreskuratu 

ahal izateko (Galarza & Zuberogoitia, 
2012).

Azken urteetan zehar esfortzu horiek 
beren saria lortu dute, eta 2013-tik 
2017-ra arte 7 indibiduo itzuli ziren 
Kantauriar kostara. Zazpi indibiduo 
horien artean ordea bada arrano bat 
behin eta berriro Urdaibaiko 
hezegunea etxetzat hartu duena: N3 
eraztuna daraman eta “Roy” bezala 
izendatutako arrano arrantzale ar bat. 
Urteetan zehar Urdaibai-n atseden 
hartzen zuten eme ezberdinei janaria 
emanez eta bere habia apainduz 
ugaltzen saiatu da, arrakasta gehiegi 
eduki gabe. Aurreko urtean ordea, 
Frantzian jaiotako eta “Landa” izeneko 
eme batekin ikusi zitzaion hegaz eta 
arrantzan. Ez ziren ugaltzera iritsi 
Landa eme oso gazte bat zela bait 
zirudien, baina Urdaibaiko langileen 
esperantza zen aurten gauzak aldatzea.

Horrela, aurtengo Martxoaren 24an, 
zazpigarren urtez jarraian, Roy 
Urdaibaira itzuli zen eta astebete 
geroago bere aurreko urteko bikote 
Landa agertu zen bertan. Horrela, 
Apirilaren amaieran zehar, ia 
hamarkada baten lanak saritzen ikusi 
ziren Landak hiru arraultz errun 
zituenean. Urdaibaiko zientzialariez 
gain, milaka pertsonak jarraitu zuten 
zuzenean errute prozesu hau Urdaibai 
Bird Center-eko web orrian dauden 
kamerei esker. Arrano arrantzalearen 
berreskurapenaren sinbolo izango 
diren txiten jaiotza zuzenean ikusteko 
aukera badugu beraz!

Ezingo nituzke lerro hauek amaitu 
berriz ere aipatu gabe zer nolako 
esfortzuak osatu dituzten Urdaibaiko 
profesionalek eta inguruko biztanleek. 
Harrapakari hauek beraien habia osatu 
eta arrautzak jartzeko bake eta gizakien 
ausentzia iraunkor bat behar izaten 
dute eta bertako herritarren esfortzu 
bateratuak espezie honen 
berreskurapenaren gako izan dira. 
Espero dezagun guztion esfortzuarekin 
eta naturarekiko errespetuarekin, ez 
izatea arrano arrantzalea Euskal 
Herriko lur, itsaso eta zeruetara 
itzultzen den espezie bakarra. 

Arrano arrantzalea.  © URdAIbAI bIRd CenteR

Arrano arrantzalea (Pandion haliaetus)

2021-05-07  AIURRI beteRRI-AIztondoko hAmAboskARIA 21



Horra gure aitona-amonen aitona-amonek beren haurtzaroan 
landatutako zuhaitza. Ikaragarri handitu da, ezta? Eta gainera, 
paisaiaren antzaldaketaren lekuko isila izan da. Ezer ez da lehen 

bezalakoa, baina badira hainbat elementu bi irudietan ageri direnak. Bederatzi dira. Ikusten al dituzu?

plazaN bazaN EGILEA:  
garBiñE UBEDa 

Afrikako animalia ugari 
ezagutzen duzu. Froga 
ezazu orain, zenbat 

dakizun zure inguruko zuhaitzez. Lotu zuhaitz bakoitzari  
dagokion fruitua.

Margotu erlea eta arrosa 
eta aurkitu itzal zuzena.



ItzALA: 3

Aurkitu duzu bidea? Hala bada, laukiz lauki pasa dituzun hizkiak batu eta esaera zahar bat osatuko duzu:

plazaN bazaN

SOLUzIOAK

Etxe-txolarreak beheko teilatupean egin nahi du habia. Lagun iezaiozu 
haraino heltzen. Horretarako, habia egiteko baliatuko dituen elementuak 
jarraitu beharko dituzu, orden honetan: belarra (1), hosto lehorra (2), 
lastoa (3) eta luma (4). Gogoratu laukiak banan-banan aurreratu behar 
direla, ezker, eskuin, gora edo behera eginez, baina inoiz ez diagonalean.



aGeNda
OHARRA:  

jaurlaritzak ezarri nahi dituen neurri berriekin, gerta liteke hainbat ekitaldi bertan behera geratzea

maiatzak  7 - 21
EMaigUzUE zUEN EKitaLDiEN BErri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

maiatza saltsan

zizUrKiL 
Ekitaldi-sorta
• literatur tertulia: Algara 

mutilatuak, Ane labaka.
Plazida Otaño.
Maiatzak 6, osteguna. 18:00.

• bizikleta mekanika tailerra.
Maiatzak 7, 14, 21 eta 28. 
18:30-20:30.

• 'kasilda, bukatzen ez den sua' 
antzezlana.
Maiatzak 8, larunbata. 19:45

• literatur tertulia, gazteleraz. La 
formula preferida del profesor.
Maiatzak 11, asteartea. 18:00.

• Ipuin kontaketa. kontalari 2.
Plazida Otaño.
Maiatzak 12, asteazkena. 18:30.

• mugarriak ezagutzeko ibilaldia. 
Adin guztietako herritarrentzat 
ibilbide aproposa. laumugarrie-
tako mugarria ezagutuko dugu. 
10:30, Joxe Arregi plaza.
Maiatzak 15, larunbata.

• zizurkilgo XXI. biatloia.
Maiatzak 16, igandea.

• pala txapelketa ez-mistoa. 
Maiatzak 22, larunbata. 17:00.

• Ibilbide gidatu-antzeztua 
herrian barrena.
Maiatzak 23, igandea.

• danena, ate irekien jardunaldia.
Maiatzak 28, ostirala.

• senidetze eguna: Emakumeak, 
proiekzioa eta dantza emanaldia.  
Maiatzak 29, larunbata. 19:30.

• bertso eskolen eguna.
Maiatzak 29, larunbata. 19:30.

• pala txapelketako finala. 
Ekainak 6, larunbata. 11:00.

bilkura

aNDoaiN 
tirolinaren aurka
Unanibiko lagunak ekimenak 
antolatuta, otietako tirolinaren 
aurkako elkarretaratzea.
Maiatzak 9, igandea. 
Goikoplaza. 13:00.

dantza

aNDoaiN 
Codice
Circle of trust & logela multime-
dia. break dancea oinarri duen 
ikuskizuna. 
Bastero, auditorioa. 
Maiatzak 7, ostirala. 19:00. 

Play, aracaladanza
familiarteko dantza ikuskizuna  
(4 urtetik gorakoentzat). max 
saria jantzien diseinu onenari eta 
argiztapen diseinu onenari.
Bastero, auditorioa. 
Maiatzak 23, igandea. 17:00. 

musika

aNDoaiN 
itsaso Sainz de la Maza 
pianistak musika klasikoaren eta 
jazzaren arteko fusioa egingo du 
Javier Gonzalez sarmientoren 
lanak oinarri hartuta.
Bastero, ekitaldi aretoa. 
Maiatzak 15, larunbata. 12:00.

Skakeitan 
'nola galdu denbora', laugarren 
diska aurkeztuko dute.
Basteroko auditorioa. 
Maiatzak 21, ostirala. 19:00.

antzerkia

aMaSa-ViLLaBoNa 
irabazi 
Jon plazaolak idatzi, zuzendu eta 
antzeztutako lana.
Gurea antzokia. 
Maiatzak 16, igandea. 19:00. 

zizUrKiL 
ibilaldi gidatua-antzeztua
Joxe Arregi plazatik abiatuta 
sorpresaz beteriko ibilbidea.
Maiatzak 23, igandea.

bertsoa

LarraUL 
Bertso jarrien kantaldia
bertsoa eta musika uztartuta.  
Maiatzak 15, larunbata. 
Parkeko belardia. 18:00.

solasaldia

aMaSa-ViLLaBoNa 
antton telleria
sormenetik gurera zikloa.  
Maiatzak 8, larunbata. 
Erreboteko plaza. 11:30.

literatura

aMaSa-ViLLaBoNa 
Liburu aurkezpena
Hormak oihana Iguaranen liburua.
Maiatzak 13, osteguna. 
Subijana. 19:00.

erakusketa

aNDoaiN 
Espazio Kuttunak
taldeko erakusketa.
Basteroko erakusketa gela. 
Maiatzak 7 - ekainak 5.

zizUrKiL Kasilda, bukatzen ez den sua
kasilda hernaez Vargas zizurkildarraren bizitza. sarrera 3 €. 
Intxaur frontoia. Maiatzak 8, larunbata. 19:45. 

ZINEMA
aMaSa-ViLLaBoNa

GUReA zInemA

villabona.dok:  
Urtzen dokumentala
maiatzak 6, osteguna. 19:00.

aquellos que desean mi 
muerte
maiatzak 8, larunbata. 19:00.
maiatzak 9, igandea. 19:00.
maiatzak 10, astelehena. 19:00

ilargi guztiak.  
todas las lunas  
maiatzak 22, larunbata. 19:00.
maiatzak 23, igandea. 19:00.
maiatzak 24, astelehena. 19:00

aNDoaiN

bAsteRo kUltURGUneA

¡Upsss 2! ¿Y ahora...  
maiatzak 8, larunbata. 16:30.
maiatzak 9, igandea. 16:30.

Una joven prometedora
maiatzak 8, larunbata. 19:00.
maiatzak 9, igandea. 19:00.
maiatzak 10, astelehena. 19:00

ilargi guztiak.  
todas las lunas  
maiatzak 15, larunbata. 19:00.
maiatzak 16, igandea. 19:00.
maiatzak 17, astelehena. 19:00

eskolak
hizkuntza eskolako 
irakasleak frantse-
seko klaseak ema-
ten ditu: eoI diplo-
ma lortzeko, min-
tza-praktikarako, 
enpresetarako 
klaseak. 693 692 
823 - 665 719 827

salGai
lokal komertziala 
salgai Andoaingo 
Juan bautista erro 

kalean. 51 m2, solai-
ru bikoitza egiteko 
aukera. 61.000 euro. 
687 851 740 edur-
ne.

merkatu
txikiaN 
parte 
Hartzeko
diseinua@aiurri.
eus / 619 163 537 
tel.: 943 300 732 
arantzibia 4-5, 
behea. aNdoaiN

MERkATU TXIkIA

•	Antonio	Blanco	Cañizares.	Apirilaren 21ean, Amasa-

Villabonan

•	Francisco	Sanz	Oruj.	Apirilaren 21ean, Amasa-Villabonan

•	Milagros	Amunarriz	Otegi.	Apirilaren 25ean,  

Amasa-Villabonan

•	Pepita	Bernaras	Zipitria.	Apirilaren 26an,  

Amasa-Villabonan

•	Hilario	Bastarrika	Labaka.	Apirilaren 25ean, Andoainen

•	Julian	Tapia	Lertxundi.	Maiatzaren 1ean, Zizurkilen

HERIOTZAk

ZORION AGURRAkZORION AGURRAkZORION AGURRAkZORION AGURRAk

ZIZURkIL
Haizea Ndeye 
zuntzunegi
10 urte! Aurten 
behar den bezala 
ospatuko dugu! 
besarkadarik 
goxoena gu denon 
partez! Asko asko 
maite zaitugu!

ANdOAIN
oier
oier muñozek 9 
urte bete zituen 
apirilaren 19an. 
zorionak!  
Asko maite 
zaitugu.  
etxekoak. 

AMASA
aner
maiatzaren 4an 8 
urte beteko 
dituzu. egun on 
bat pasa mutil! 
muxu handi bat 
amona mila eta 
aitona manuelen 
partez.

ANdOAIN
perutxi pottolo
Apirilaren 26an 
7garren 
urtebetetzea!! 
ondo-ondo pasa 
eguna. muxu 
potoloak etxekoen 
partez,  
txapeldun!

ANdOAIN
urte askuan ane
ondo pasa 
maiatzaren 3a, 
santakrutzak 
datorren urtean 
ospatuko  
ditugu. muxu 
asko etxekoen 
partetik. 

ANdOAIN
malen 
ariztimuño 
balentziaga
Apirilaren 25ean 
14 urte bete 
zituen. egun 
polita igaro 
genuen! muxuak 
etxekoen partez. 

ANdOAIN
zorionak jon
Jonek 8 urte 
beteko ditu 
maiatzaren 4an. 
zorionak  
eta muxu 
potoloak  
etxekoen  
partetik.

ANdOAIN
leire rekalde
maiatzaren 6an 
32 urte! zorionak! 
nahiz eta aurten 
etxean ospatzea 
tokatzen zaigun, 
zu segi horrela 
irribarretsu beti 
bezala. 

ANdOAIN
zorionak Naroa
naroa Irazu 
Romanek 12 urte 
beteko ditu 
maiatzaren 12an. 
zorionak eta 
muxu handiak 
etxeko guztien 
partetik.

ANdOAIN
zorionak odile
odile Igarrizek 
maiatzaren 7an 
11 urte beteko 
ditu.  
zorionak eta 
muxu handiak 
etxeko guztien 
partetik!

ErrEDaKzioa ANdOAIN
Manuel Larramendi Kultur 
Bazkunak "Mujeres de barro, 
infancias de cristal" liburua 
argitara eman du. Zozketa egin 
eta gero, hauexek dira irabaz-
leak, biak hernialdearrak:
• Maria Jesus Iturbe Usabiaga.
• Garbi Mujika.

zozketa berria martxan
Sagardo botilak irabazteko 
aukera dute harpidedunek, 
martxan jarri den zozkate be-
rrian. Parte hartzeko "Txotx" 
izango da hitz gakoa. Zorte 
on! Parte hartzeko moduak:
• Whatsappa: 619 163 537.
• Emaila: diseinua@aiurri.eus.
• Telefonoa: 943 300 732.

Zozketan parte hartu nahi 
duten harpidedunek datorren 
maiatzaren 14ra bitarteko epea 
dute.

ZOZkETA

sagardo botila-kaxak, 
zozketa berria martxan

Sagardoa zozkatuko da.

"Mujeres de barro" liburua.

ErrEDaKzioa ANdOAIN
Dendariak eta tabernariak bil-
tzen dituen Oria elkarteak 
kanpaina berri bat jarri du 
martxan, "Babestu bertakoa" 
lemapean. Amasa-Villabonako 
eta Zizurkilgo dendetan erosiz 
gero, nekazalturismoetan ba-
liatzeko hamaika sari zozka-
tuko dituzte. Sari bakoitzaren 
balioa ehun euroko da. Neka-
tur elkartean biltzen diren 
nekazalturismoez gozatzeko 
aukera aproposa da.

MERkATARITZA

oria merkatarien elkartearen kanpaina 
berria, amasa-Villabonan eta zizurkilen

EGILEA:  
oLaia zaPiraiN 

GAIA:  
ULtraESKUiNa

Ubilluts auzunea. 56.
Pol. 10. zenb. 

20140 ANDOAIN
 (Gipuzkoa)

Tel.: 943 300 214   
Faxa:  943 590 956

ibilgailuetan espezialista

• AUTO KONPONKETA
• MEKANIKA
• ELEKTRIZITATEA
• AIRE EGOKITUA

 BILGUNE BERDEA


